
SSP dagar fyri 7. Flokkar í Tórshavnar Kommunu - Ung og lívið – frá 30. Apríl til 2. mai  
Góðu foreldur og næmingar í 7. flokkunum í Tórshavnar kommunu.
Sum ein liður í SSP- arbeiðinum á skúlunum og ungdómshúsunum, verða áhugaverdir SSP- dagar fyri allar 7. flokkar í kommununi í døgunum frá 30. Apríl til 2. mai 2025. Eisini verður skipað fyri foreldrafundi 30. Apríl kl. 19.00.
Evnið er “ung og lívið” og lyklaorðið verður: Sálarligur trivnaður. Upplegg verður frá lærarum og SSP-lærarum. Næmingarnir arbeiða í bólkum. Eisini verður fyrilestur við Lív Brúsá og Beintu Atladóttir, frá fyribyrgingardeildini “Liv Lívið”, sum eru sálarfrøðingar. Meir kunning um Liv Lívið er at finna á:  Ung - Liv lívið (livlivid.fo)
Skráin fyri SSP-dagarnar fyri næmingarnar
Mikudagin 30.apríl kl. 08:15- 13:30: møta í skúlanum á Argjahamri (sí skránna við fyrilestrum). Tá vit eru liðug á Argjum fara vit á egna skúla at taka saman um.  
Hósdagin 1. mai frá 08.00-13:30: á egnum skúla. 
Fríggjadagin  2. Mai  frá 09:00- 13:00: Øll møtast í Gundadalshøllini kl. 09.00. Børnini mugu vera latin  í eftir veðrinum, tí ætlanin er eisini at fara útum at røra okkum.
Fríggjadagin 2. mai frá kl. 19:00– 22:00: Ungdómsveitsla/konsert á Reinsarínum. Starvsfólkini frá ungdómshúsunum í kommununi skipa fyri og eru hjástødd alt kvøldið. 
Mælt verður til, at foreldrini heinta børnini aftaná konsertina.  
Skráin við fyrilestrum
[bookmark: _GoBack]Mikudagin 30. Apríl  verður fyrilestur/workshop á skúlanum á Argjahamri  frá kl. 08:30 til uml. 11:15 fyri 7. flokkum úr skúlanum á Argjahamri, á Fløtum, Eysturskúlanum, Hoyvíkar skúla, Løgmannabreyt, kollafirði, Gulaskúla, Sankta Frans og Nólsoyar skúla. Næmingarnir møta á skúlanum á Argjahamri kl. 08:15. 
Tit fáa nærri boð frá skúlanum um flutning til og frá fyrilestrinum. Næmingarnir hava matpakka og okkurt drekkandi við allar dagarnar.
Samtykki: í samband við evnisdagarnar er tørvur á tykkara samtykki til, at tveir SSP-ráðgevar  taka myndir og film av tiltakinum. Hesi skulu brúkast til at gera eitt stutt filmsbrot til Facebook og Instagram síðuna hjá SSP (SSP – Skúli, Sosialir myndugleikar og Politi). Endamálið er at skjalprógva dagin og arbeiðið hjá SSP samstarvinum. Um nakar av tykkum IKKI ynskir, at barn tykkara skal vera við í filminum, verða tit vinaliga biðin um at boða flokslæraranum frá í seinasta lagi týsdagin 29. april. Síðani kann flokslærarin boða SSP-ráðgevingina frá um hetta.
Um tit hava nakrar spurningar hesum viðvíkjandi eru tit vælkomin at ringja/skriva til SSP- ráðgevarnar, Súsanna í Króki og Daisy J. Iversen, tlf. 30 24 80, teldupost: sik@ssp.fo / di@ssp.fo
Skráin fyri foreldrafundin 30. apríl kl. 19.00-20.30 við heitinum:
 - “Hví broytist mín tannáringur?” – “og hvat kunnu foreldur gera?”

Tit foreldur verða við hesum boðin til foreldrafund mikukvøldið 30. Apríl kl. 19. í Smæruni (Starvsfelagi) sum SSP skipar fyri. 

Á foreldrafundinum verður kunnað um SSP arbeiðið og fyrilestrarhaldararnir frá Títt rúm, sum eru sálarfrøðingar, greiða stutt frá undirvísingini, tey høvdu fyri børnunum fyrrapartin. 

[bookmark: _Hlk163818952]Harumframt koma fyrilestrarhaldararnir at greiða nærri frá tykkara leikluti sum foreldur at børnum hjá tannáringum í hesi broytingartíð. 

